
palekadanipoené ngadjak pianak kakalih, saking irika malih ipoen mataki-taki, ngetoet pamarginnjane sampoen-sampoen,



NAGIH PIOETANG.




Kotjap Pan Soekreni djadma soegih tan kirang napi, maoemah ring Singapadoe. Batoeboelan. Pan Soekreni poenika kalintang selang pisan ring manah, santoekan pasoebajan Pan Soedana poenika wantah tigang sasih, njelang djinahé sané karo sigar poenika. Sawirèh Pan Soedana tjedok ring samaja, kénginan Pan Soekreni raris ngraoehin ka oemah Pan Soedanané ring Karangsoewoeng. Saraoehipoené irika, panggoehin ipoen oemah Pan Soedanané soewoeng, raris ipoen nakènang ring anak Joch sané pinoedjoe ngalap tabia panggih ipoen ring teba.

— ,,Tiang nawegang matoer pitakén ring djroné, inggih sané noe wènang oemah poenika ipoen kedjaan inab, doeaning oemahipoené soewoeng?”

—— ,,Napi atoer tiangé ring djroné, manawi wènten saking adasa raina ipoen tan naenin boedal.”

— ,,Inggih loehipoené?”

— ,,Loehipoené dja,‘minab boedal ka oemah palekadanipoené. Tiang ndawegang ring djroné, inggih djroné?”

— ,,Tiang mapangkoesan Pan Soekreni, saking Singapadoe.”

— ,,Jèn djroné djaga mapanggih ring loehipoené, margi tiang ngiringang!”

Tan kotjap ring margi, raoeh sampoen Mèn Tirta masarengan Pan Soekreni, ring oemah palekadanipoené, raris Pan Soekreni kakènkèn negak ring baléné. Ipoen Mèn Tirta èpot ngrereh sedah. Sampoen ratep, raris kawèhin tamioenipoené sedah, ngraris negak patjang ngenemin tamioe poenika.

— ,,Doeroesang djroné oenggahang sedah, malih abosbos raoeh koerenanipoené, kotjap ipoen kari kajeh!"

— ,,Dados djoedjoet tiang noenasang, niki oemah loehipoené?”

— ,,Nggih, niki sampoen.”

— ,,Poeniki ragané sapa sira?”

— ,,Tiang, Mèn Mas kaoekina iriki, prenah mipah dados ring Pan Soedana.”

— ,,Koerenanipoené mangkin, sira dados pangkoesané?”

— ,,lpoen dja Mèn Tirta pangkoesina ring anaké iriki.”

